
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն
	Կատարված փոփոխությունները

	ՀՀ ֆինանսների նախարարություն

01/11-1/13350-16
02.05.2016թ.
	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:
	

	ՀՀ քննչական կոմիտե
05/22/1307-16
25.04.2016թ.
	    1.Նախագծի 78-րդ կետը նախատեսում է. «Անհետաձգելի քննչական (դատավարական) գործողություններ կատարելու անհրաժեշտու-թյամբ պայմանավորված՝ ձերբակալված և (կամ) կալանավորված անձանց ուղեկցելու մասին գրա-վոր հայտերը հասցեատերերին են ուղարկվում ֆաքսիմիլային կապի միջոցով՝ եռօրյա ժամկե-տում բնօրինակը ներկայացնելու պայմանով: Այդ դեպքերում ուղեկցման հայտերը կազմելիս վա-րույթն իրականացնող պաշտոնատար անձը հայ-տի կատարման ժամկետ նախատեսելիս հաշվի է առնվում ՁՊՎ-ից կամ քրեակատարողական հիմնարկից նրանց հանձնման-ընդունման և ճա-նապարհի վրա ծախսվող մոտավոր ժամանակը: 
Նախագծով սահմանված նման կարգավորումն անընդունելի է մի շարք տեսանկյուններից:

  Նախ՝ Հայաստանի Հանրապետության քննչա- կան կոմիտեն դեռևս 2015 թվականի օգոստոսի 24-ի թիվ 12/7-9-15 գրությամբ դիմել է Հայաս- տանի Հանրապետության կառավարությանն առաջարկելով 2009 թվականի ապրիլի 2-ի թիվ 351-Ն որոշմամբ կարգավորել քրեական վա-րույթն իրականացնող մարմնի կողմից ՀՀ քրեա-կան դատավարության օրենսգրքի 129-րդ և 130-րդ հոդվածների կարգով անձանց ձերբակալելու ընթացքում կամ դրանից անմիջապես հետո ձեր-բակալվածի մասնակցությամբ քննչական կամ այլ դատավարական գործողություններ կատա-րելու անհրաժեշտության դեպքերում ձերբակալ-ված անձանց ուղեկցման (պահպանության) հետ կապված հարաբերությունները:
    Երկրորդ` ի կատարումն Հայաստանի Հան-րապետության վարչապետի 2015 թվականի սեպ-տեմբերի 23-ի թիվ 02/16.7/16238-15 հանձնարա-րականի՝ Հայաստանի Հանրապետության ար-դարադատության նախարարության կողմից ՀՀ քննչական կոմիտեի համապատասխան առա-ջարկության հաշվառմամբ մշակվել է «Հայաս-տանի Հանրապետության կառավարության 2009 թվականի ապրիլի 2-ի թիվ 351-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառա-վարության որոշման նախագծը:

2016 թվականի փետրվարի 4-ի թիվ 89-Ն որոշման համաձայն՝ լրացում է կատարվել Հա- յաստանի Հանրապետության կառավարության 2009 թվականի ապրիլի 2-ի թիվ 351-Ն որոշման մեջ և սահմանվել, որ «40. Ձերբակալված և կալանավորված անձանց՝ պահանջվող վայր ուղեկցումը (պահպանությունը) իրականացվում է քրեական վարույթն իրականացնող մարմնի գրավոր հայտերի, ինչպես նաև գրավոր հանձ-նարարության հիման վրա.»
«41. Հայտում կամ հանձնարարությունում նշվում են ձերբակալված և (կամ) կալանավոր-ված անձի անունը, ազգանունը, հայրանունը, ծննդյան տարեթիվը, ինչ հանցագործության կատարման մեջ է կասկածվում կամ մեղա-դրվում, այն ՁՊՎ֊ի կամ քրեակատարողական հիմնարկի անվանումը և գտնվելու վայրը, որտեղ պահվում է ձերբալալված և (կամ) կալանավոր-ված անձը, այն ՁՊՎ-ի, քրեակատարողական հիմնարկի, դատարանի կամ քննչական գործո-ղությունների կատարման վայրի անվանումը և գտնվելու վայրը, որտեղ ուղեկցվելու (պահպան-վելու) է ձերբակալված և (կամ) կալանավորված անձը, պահանջվող վայր ձերբակալված և (կամ) կալանավորված անձին ներկայացնելու օրը և ժամը:»
«43. Ձերբակալված կամ կալանավորված անձին ուղեկցելու մասին հայտերն ուղարկվում են քննչական գործողությունների կամ դա- տական նիստի նշանակված օրվանից առնվազն 3 օր առաջ: Անձին ձերբակալելու կամ կալանա-վորելու ընթացքում կամ դրանից անմիջապես հետո վարույթն իրականացնող մարմնի գտնվելու կամ այլ վայրում ձերբակալված և (կամ) կալանավորված անձի մասնակցությամբ ան- հետաձգելի քննչական կամ այլ դատավարական գործողություններ կատարելու անհրաժեշտու-թյան դեպքում ուղեկցումը (պահպանությունը) իրականացվում է առանց հայտի և անհապաղ քրեական վարույթն իրականացնող մարմնի կող-մից Հայաստանի Հանրապետության կառավա-րությանն առընթեր Հայաստանի Հանրապետու-թյան ոստիկանության տարածքային մարմնին տրված գրավոր հանձնարարության հիման վրա:»
Այսպիսով, ՀՀ քրեական դատավարության օրենսգրքի (այսուհետ՝ Օրենսգիրք) 128-րդ հոդ- վածի համաձայն՝ ձերբակալումն անձի կողմից հանցագործության կատարումը կամ այն կա- տարելուց հետո նրա փախուստը կանխելու նպատակով նրան արգելանքի վերցնելն է, հետաքննության կամ վարույթ իրականացնող մարմին բերելը, համապատասխան արձանա- գըրություն կազմելը և այդ մասին նրան հայտարարելը՝ օրենքով որոշված վայրերում ու պայմաններում արգելանքի տակ կարճաժամկետ պահելու համար: Նույն հոդվածի 3-րդ մասը սահմանում է. «Ձերբակալումը կատարվում է՝ հանցանք կատարելու մեջ անմիջականորեն ծագած կասկածանքի հիման վրա քրեական հետապնդման մարմնի որոշման հիման վրա:»
Օրենսգրքի 129-րդ հոդվածը սահմանում է, որ հանցանք կատարելու մեջ անմիջականորեն ծագած կասկածանքի հիման վրա ձերբակալումը չի կարող տևել արգելանքի վերցնելու պահից 72 ժամից ավելի: Նույն կարգավորումն առկա է նաև այն դեպքում, երբ առկա է ձերբակալման մասին քրեական հետապնդման մարմնի որոշումը (Օրենսգիրք 130-րդ և 131-րդ հոդվածներ): 

ՀՀ կառավարության 2009 թվականի ապրիլի 2-ի «Ձերբակալված և կալանավորված անձանց Հայաստանի Հանրապետության կառավարու- թյանն առընթեր Հայաստանի Հանրապետու- թյան ոստիկանության կողմից ուղեկցման և պահպանման կարգը հաստատելու մասին» թիվ 351-Ն որոշման (այսուհետ՝ Որոշում) 40-րդ կետի համաձայն՝ ձերբակալված և կալանավորված անձանց՝ պահանջվող վայր ուղեկցումը (պահ-պանությունը) իրականացվում է քրեական վա-րույթն իրականացնող մարմնի գրավոր հայտե-րի, ինչպես նաև գրավոր հանձնարարության հիման վրա:

Որոշման 41-րդ կետի համաձայն հայտում կամ հանձնարարությունում նշվում են ձերբակալված և (կամ) կալանավորված անձի անունը, ազ- գանունը, հայրանունը, ծննդյան տարեթիվը, ինչ հանցագործության կատարման մեջ է կասկած-վում կամ մեղադրվում, այն ՁՊՎ-ի կամ քրեա-կատարողական հիմնարկի անվանումը և գտնվելու վայրը, որտեղ պահվում է ձերբակալ-ված և (կամ) կալանավորված անձը, այն ՁՊՎ-ի, քրեակատարողական հիմնարկի, դատարանի կամ քննչական գործողությունների կատարման վայրի անվանումը և գտնվելու վայրը, որտեղ ուղեկցվելու (պահպանվելու) է ձերբակալված և (կամ) կալանավորված անձը, պահանջվող վայր ձերբակալված և (կամ) կալանավորված անձին ներկայացնելու օրը և ժամը: 

Որոշման 43-րդ կետը սահմանում է, որ ձերբակալված կամ կալանավորված անձին ու- ղեկցելու մասին հայտերն ուղարկվում են քննչական գործողությունների կամ դատական նիստի նշանակված օրվանից առնվազն 3 օր առաջ: (...)

Այսպիսով, ձերբակալման առավելագույն տևողությունը 72 ժամ է, մինչդեռ Նախագծի կարգավորումներից հետևում է, որ եթե վարույթ իրականացնող մարմինն ունի քննչական կամ այլ դատավարական գործողություն իրականացնելու մտադրություն, ապա նա պետք է առնվազն 3 օր (72 ժամ) առաջ համապատասխան հայտ ներկայացնի իրավասու մարմնին: Այլ խոսքով՝ Նախագիծը կարգավորելով « ոստիկանության կողմից ձերբակալվածներին պահելու վայրում գտնվող ձերբակալված անձանց ուղեկցման (պահպանության) հետ կապված հարաբերութ- յունները, չի նախատեսում քրեական դատա- վարության օրենսգրքի 129-րդ և 130-րդ հոդ-վածների կարգով անձանց ձերբակալելու ընթացքում կամ դրանից անմիջապես հետո ձեր- բակալվածի մասնակցությամբ քննչական կամ այլ դատավարական գործողություններ կատա-րելու անհրաժեշտության դեպքերում ձերբակալ-ված անձանց ուղեկցման (պահպանության) կա-ռուցակարգեր:

     Ելնելով վերոգրյալից՝ գտնում ենք, որ առաջադրված հարցի վերաբերյալ արդեն իսկ առկա է հստակ իրավակարգավորում, որը հնարավորություն է տալիս ապահովել ձեր- բակալման ընթացքում կամ դրանից անմիջա- պես հետո ձերբակալվածի մասնակցությամբ քննչական կամ այլ դատավարական գործողութ- յուններ կատարելու անհրաժեշտության դեպքում վարույթն իրականացնող մարմին կամ այլ վայր ձերբակալվածի ուղեկցման կարգը, ինչպես նաև հայտի ներկայացման ժամկետները:
	1.Ընդունվել է:
	1.Նախագիծը խմբագրվել է:

	ՀՀ ԿԱ Ազգային անվտանգության ծառայություն

11/289
03.05.16թ. 
	     Հավելվածի 1֊ին կետում «վայրերում պահ- պանության» բառերը փոխարինել «վայրեր ուղե- կըցման և պահպանման» բառերով:

8-րդ կետում «ձևավորվում» բառը փոխարինել «կազմավորվում» բառով՝ համապատասխան փո փոխություններ կատարելով նաև նախագծի 10-րդ և 26-րդ կետերում:

    9-րդ կետը նպատակահարմար է շարադրել 11-րդ կետից հետո, քանի որ 6 ուղեկցողներից բաղկացած պահակախմբի մասին խոսք է գնում 11-րդ կետում:

   10-րդ կետի 2-րդ ենթակետում «անբարե- նպաստ պայմանների դեպքում» բառերը փոխա- րինել «պայմաններն անբարենպաստ են» բա- ռերով:

   16-րդ կետի 5-րդ ենթակետից հետո ավելացնել հետևյալ բովանդակությամբ նոր 6-րդ և 7-րդ ենթակետեր.

 «6) ՁՊՎ-ներ
  7) քրեակատարողական հիմնարկներ»:
35-րդ կետում «վայրի» բառից հետո ավելացնել «փորձաքննության կենտրոնի, բժշկական հաս- տատության» բառերը, իսկ «որտեղ» բառը փոխարինել «ուր» բառով:

    48֊րդ կետից «նաև՝» բառը հանել:

66-րդ կետից «-3» թիվը հանել, «10-» թիվը փո- խարինել «մինչև» բառով, իսկ «պահպանու- թյունն» բառը փոխարինել «պահպանումն» բա- ռով:

     70-րդ կետի 2-րդ ենթակետում «պաշըտ- պանվածությունը» թառը փոխարինել «ապահով- վածությունը» բառով:

     71-րդ կետից «ՀՀ» հապավումը հանել:

     78-րդ կետում «քննչական (դատական)» բա- ռերը փոխարինել «դատավա​րական (քննչա- կան)» բառերով:

     81-րդ կետում «հաջորդ» բառը փոխարինել «հաջորդող» բառով:

    Ձև 3-ի 3-րդ կետում «քննչական» բառը փո- խարինել «դատավարական» բառով, «վայր» բառից հետո ավելացնել «, փորձաքննության կենտրոն, բժշկական հաստատություն» բառերը, իսկ 5-րդ կետում «կասկածվում (մեղադրվում)» բառերը փոխարինել «դատապարտվել» բառով:

   Ձև 4-ում «մեղադրվում» բառից առաջ ավելաց- նել «կասկածվում կամ» բառերը:

   Ձև 6-ի վերնագրում «բաց» բառից առաջ ավե- լացնել «կանգառների ընթացքում,» բառերը:

   Ձև 8-ում «ԳԱՂՏՆԻ» բառի տակ ավելացնել «ըստ լրացման» բառերը, իսկ 6-րդ գլխի 3-րդ կե- տում «պահման» բառը փոխարինել «պահ- պանման» բառով:
	Ընդունվել են:
	    Բոլոր առաջարկությունների հիման վրա նախագիծը խմբա- գրվել է:

	ՀՀ ԿԱ պետական եկամուտների կոմիտե
01/11-1/14325-16
03.05.2016թ.
	Նախագծի վերաբերյալ դիտողություններ և  առաջարկություններ չկան:
	Ընդունվել է ի գիտություն:
	

	ՀՀ  գլխավոր դատախազություն
03/30/3007-16
03.05.2016թ.
	Նախագծի վերաբերյալ դիտողություններ և   առաջարկություններ չկան:
	Ընդունվել է ի գիտություն:
	

	ՀՀ առողջապահության նախարարություն

ԱՄ /11.1/4452-16

27.04.2016թ.
	1.Նախագծի հավելվածով հաստատվող կարգի (այսուհետ՝ Կարգ) 48-րդ կետում օգտագործվում են «բուժաշխատող» և «բժիշկ» բառերը, որոնք սակայն տարբեր հասկացություններ են: Ուստի, անհրաժեշտ է վերջիններիս համար օգտագործել միասնական հասկացություն՝ հիմք ընդունելով 2015 թվականի հոկտեմբերի 6-ին ընդունված (ուժի մեջ է մտնելու 2016 թվականի մայիսի 4-ին) «Բնակչության բժշկական օգնության և ըսպա- սարկման մասին» Հայաստանի Հանրապետութ- յան օրենքում փոփոխություններ և լրացումներ կատարելու մասին» Հայաստանի Հանրապե- տության օրենքի (այսուհետ՝ Օրենք) դրույթները: Նույն հիմքով, անհրաժեշտ է նաև Կարգի 49-րդ կետում «հիվանդները» բառը փոխարինել «պա- ցիենտները» բառով:

2.Առաջարկում եմ Կարգի 50-րդ կետում նախա- տեսել առաջին բժշկական օգնության դեղարկղի նվազագույն պարունակությունը նորմատիվ ակ- տով սահմանելու վերաբերյալ դրույթ:

Անհրաժեշտ է Կարգի 51-րդ կետում «բուժ- օգնության» բառը փոխարինել «բժշկական օգնության ծառայության» բառերով:

3.Կարգի 62-րդ կետի 2-րդ նախադասությամբ սահմանված դրույթը չի համապատասխանում ՀՀ էկոնոմիկայի նախարարի 2013 թվականի սեպտեմբերի 19-ի թիվ 871-Ն հրամանի հավելվածում ներառված հիվանդությունների ցանկին, ուստի այն անհրաժեշտ է խմբագրել:     Բացի այդ, անհրաժեշտ է նշված դրույթը և   Կարգի Ձև 3-ի 7-րդ կետը համապատաս- խանեցնել միմյանց:
	1.Ընդունվել է :
2.Չի ընդունվել:

3.Ընդունվել է:

	1.Նախագիծը խմբագրվել է:
     2. Բժշկական օգնության դե- ղարկղի նվազագույն պարու- նակությունը  սահմանելու հետ                        կապված հարաբերություն- ները դուրս են սույն նախագծի կարգավորման շրջանակից:
3.Նախագիծը խմբագրվել է:

	ՀՀ դատական դեպարտամենտ
Ե-3610

03.06.2016թ.
	ՀՀ դատական օրենսգրքի (այսուհետ՝ Օրենս-գիրք)՝ Դատական կարգադրիչների ծառայու-թյան խնդիրները վերտառությամբ 198-րդ հոդ- վածի համաձայն՝
Դատական կարգադրիչների ծառայության խնդիրներն են սույն օրենսգրքին և այլ օրենք- ներին  համապատասխան ապահովել՝
դատարանում դատավորի, դատավարության մասնակիցների, դատական ծառայողների և այլ անձանց կյանքի, առողջության և արժանա- պատվության, իրավունքների ու ազատութ- յունների պաշտպանությունը հանցավոր և հակաիրավական այլ ոտնձգություններից տեղում անմիջական կատարման ենթակա դատարանի կարգադրությունների կատարումը.

Դատական դեպարտամենտի կառուցված- քային և առանձնացված ստորաբաժանումներում հասարակական կարգի պահպանումը և ան-վտանգության ապահովումր, գույքի, ինչպես նաև շենքի և դրա սպասարկման տարածքի պահպա-նությունը:

Դատական կարգադրիչների ծառայությունն իր խնդիրներն իրականացնելու նպատակով համագործակցում է Հայաստանի Հանրապե-տության ոստիկանության և պետական այլ մարմինների հետ տեղեկատվություն փոխա- նակելով, համատեղ գործողություններ կազ-մակերպելով և իրականացնելով, ինչպես նաև ծառայությունն իրականացնելիս միմյանց ան-հրաժեշտ աջակցություն ցուցաբերելով:

Տվյալ իրավադրույթի բովանդակությունն ար-դեն իսկ վկայում է, որ ցանկացած իրավի- ճակում դատական կարգադրիչները պետք է համագործակցեն ոստիկանության աշխատա- կիցների հետ, մինչդեռ Նախագծով համա- գործակցությունը վերածվում է դատական կար- գադրիչների համար պարտականության, այն է՝ դատարան ժամանելով ձերբակալված և /կամ/ կալանավորված անձանց անձնական խուզար- կության և իրերի զննության անցկացումից հետո վերջիններիս հանձնումը դատական կար- գադրիչներին: 
Ստացվում է, որ ենթաօրենսդրական ակտով դատական կարգադրիչների վրա դրվում է այնպիսի պարտականություն, որը չի բխում ՀՀ դատական օրենսգրքով դատական կարգա- դըրիչների համար սահմանված գործառույթնե-րից: Բացի այդ, ՀՀ ոստիկանության համապա-տասխան ստորաբաժանման ուղեկցող դասակր ձերբակալված և /կամ/ կալանավորված անձանց դատարան տեղափոխելուց, իսկ դատարանի վարչական շենքում կալանավորի նկատմամբ հսկողություն իրականացնելուց օժտված է զենք կրելու, իսկ անհրաժեշտության դեպքում այն կիրառելու լիազորություններով: Մինչդեռ, դա-տական կարգադրիչները ոչ միայն նման իրավասությամբ օժտված չեն, այլև չունեն իրենց ամրակցված զենք:

Հաշվի առնելով վերոգրյալը, ինչպես նաև ղեկավարվելով Սահմանադրության 6-րդ հոդ-վածի 1-ին մասի դրույթներով առաջարկվում է Նախագծով նախատեսված վերոնշյալ կարգա-վորումները համապատասխանեցնել գործող օրենսդրության պահանջներին:
	Ընդունվել են:

	Նախագիծը խմբագրվել է:

	ՀՀ հատուկ քննչական ծառայություն

18-2830 գ-16

25.04.2016թ.
	1. Նախագծի հավելվածով սահմանվող Ձեր- բակալված և կալանավորված անձանց ՀՀ ԿԱ ՀՀ ոստիկանության կողմից ուղեկցման և պահ-պանման կարգի (այսուհետ՝ Կարգ) 1-ին կետում թվարկվում են այն վայրերը, որտեղ ՀՀ ԿԱ ՀՀ ոստիկանության կողմից իրականացվում է ձերբակալված և (կամ) կալանավորված անձանց ուղեկցումը և պահպանությունը: Ընդ որում, ուղեկցման իրականացումը սահմանվում է միայն դեպի ձերբակալվածներին պահելու  վայրեր,
քրեակատարողական հիմնարկներ, դատարան- ներ, փորձաքննությունների կենտրոներ, բժշկա-կան հաստատություններ, իսկ պահպանությունը՝ միայն դատավարական գործողությունների կա-տարման վայրերում:

Հարկ է նկատել, որ դատավարական գործո-ղությունների իրականացմանը ձերբակալված կամ կալանավորված անձանց ներկայության ապահովումը ևս պետք է իրականացվի ոստի-կանության Երևան քաղաքի և մարզային վար-չությունների ենթակայությամբ գործող մասնա-գիտացված ուղեկցող ստորաբաժանումների կողմից: Նման կարգավորման պարագայում, սակայն, ստացվում է այնպես, որ նշված մար-մինը դատավարական գործողությունների դեպ-քում պետք է իրականացնի միայն ձերբակալված կամ կալանավորված անձանց պահպանությունը, իսկ ուղեկցման գործառույթը դուրս է մնում դրույթի կարգավորման տիրույթից: Հարկ է նշել նաև, որ պահպանությունը՝ որպես ուղեկցող խմբի գործառույթ, կարող է իրականացվել նաև դատարաններում, որպիսի հնարավորությունը սահմանված է Կարգով, իսկ քննարկվող կար-գավորման պարագայում պահպանությունը ըն-կալվում է միայն որպես դատավարական գործո-ղությունների կատարման վայրերում իրակա-նացվող գործառույթ:

Ելնելով վերոգրյալից՝ գտնում ենք, որ Կարգի 1-ին կետում ուղեկցող խմբի կողմից ձերբա- կալված կամ կալանավորված անձանց ուղեկ-ցումը դեպի դատավարական գործողություննե-երի կատարման վայրեր ևս պետք է ստանա իր ամրագրումը: Ուստի, առաջարկում ենք քննարկ-վող դրույթը ձևակերպել հետևյալ կերպ. «Սույն կարգով սահմանվում է ձերբակալված և կալա-նավորված անձանց Հայաստանի Հանրապե-տության Կառավարությանն առընթեր Հայաս-տանի Հանրապետության ոստիկանության (այ-սուհետ՝ Ոստիկանություն) կողմից ձերբակալ-վածներին պահելու վայրեր (այսուհետ՝ ՁՊՎ), քրեակատարողական հիմնարկներ, դատարան-ներ, փորձաքննությունների կենտրոններ, բժշկա-կան հաստատություններ, դատավարական գոր-ծողությունների կատարման վայրեր ուղեկցման և պահպանության կարգը»:

2. Կարգի 2-րդ կետով սահմանվում է, որ ձերբակալված և (կամ) կալանավորված անձանց ուղեկցումներն իրականացնում են ոստիկանու-թյան Երևան քաղաքի և մարզային վարչություն-ների ենթակայությամբ գործող մասնագիտաց-ված ուղեկցող ստորաբաժանումները:

Հատկանշական է, որ Կարգի 1-ին կետում ուղեկցումն ու պահպանությունը սահմանվում են որպես տարբեր գործառույթներ, այնինչ Երկրորդ նորմում խոսվում է միայն ուղեկցման մասին, որպիսի պարագայում պահպանությունը, կար-ծես, դուրս է մնում նորմի կարգավորման տի- րույթից: Ուստի, գտնում ենք, որ նշվւսծ կետը «ուղեկցումներն» բառից հետո պետք է լրացնել հետևյալ բովանդակությամբ՝ «,իսկ սույն կարգով նախատեսված դեպքերում՝ նաև պահպանումը:»:

3.Կարգի 7-րդ կետի համաձայն՝ պահակա-խմբի կազմը, տեսակը, թվաքանակը և զինվա-ծությունը որոշում է ուղեկցող ստորաբաժանման հրամանատարը, այնինչ 8-րդ կետում սահման-վում է պահակախմբերի ձևավորման հստակ հաշվարկը: 
Այսինքն՝ պահակախմբի թվակաքանակը որոշ-վում է հենց կարգով, որպիսի պարագայում անիմաստ է դառնում ուղեկցող ստորաբաժան-ման հրամանատարին պահակախմբի թվաքա-նակի որոշման լիազորություն վերապահելը:

4. Կարգի 36-րդ կետում սահմանվում է, որ ձերբակալված և (կամ) կալանավորված անձանց դատարաններ ուղեկցելու մասին հայտերն ուղարկվում են նշանակված դատական նիստի օրվանից առնվազն 3 օր առաջ:

ՀՀ քրեական դատավարության օրենսգրքով ձերբակալման առավելագույն ժամկետը հանդի- սանում է 72 ժամը, որը համարժեք է 3 օրվան: Հատկանշական է նաև, որ կալանավորումը որպես խափանման միջոց ընտրելու վերաբերյալ միջնորդություն հարուցելու մասին որոշումը դատարանը քննում է անհապաղ: Նման իրավի-ճակում օբյեկտիվորեն անհնար է պատկերացնել վարույթ իրականացնող մարմնի կողմից ձերբա-կալված անձանց դատարաններ ուղեկցելու մասին հայտերի ուղարկումը դատական նիստի օրվանից առնվազն 3 օր առաջ:

Ուստի, գտնում ենք, որ անհրաժեշտ է 3 օրվա փոխարեն սահմանել ավելի սեղմ ժամկետ, կամ ընդհանուր եռօրյա ժամկետ սահմանելու հետ միաժամանակ, որոշ դեպքերի հասար նախա- տեսել բացառություններ՝ առավել սեղմ ժամ- կետների տեսքով:

5. Կարգի 42-րդ կետում սահմանվում է, որ ուղեկցող ստորաբաժանումում ստացված հայտը հիմք է հանդիսանում ուղեկցող պահակախումբ տրամադրելու համար: Այս կետի նախատեսումը անհարկի ծանրաբեռնում է Կարգը, քանի որ կարծես կրկնում է Կարգի 33-րդ կետով սահ-մանված դրույթի իմաստը, որի համաձայն՝ ձեր-բակալված և (կամ) կալանավորված անձանց պահանջվող վայր ուղեկցումը (պահպանությու-նը) իրականացվում է քրեական վարույթն իրա-կանացնող պաշտոնատար անձի գրավոր հայտի, ինչպես նաև գրավոր հանձնարարության հիման վրա: Ընդ որում, 42-րդ կետում որպես ուղեկցող պահակախումբ տրամադրելու հիմք չի նշվում հանձնարարությունը:

Միաժամանակ, հարկ է նշել նաև, որ թեև Կարգով սահմանված են ձերբակալված և (կամ) կալանավորված անձանց պահանջվող վայր ուղեկցման իրականացման երկու տարբեր հիմ-քեր, բայց և այնպես, դրանց բովանդակությունը բացահայտված չէ: Անհասկանալի է, թե դրանցից յուրաքանչյուրը, որ դեպքերի համար է նախա-տեսված, և որ դեպքում վարույթ իրականացնող մարմնի կողմից պետք է ուղարկվի կամ մեկը, կամ մյուսը:

6. Կարգի 57-րդ կետի համաձայն՝ հատուկ տրանսպորտային միջոցը կանգնեցվում է դա- տարանի, քրեակատարողական հիմնարկի, ՁՊՎ-ի, փորձաքննության կենտրոնների պա- րըսպապատ բակում: Նորմի կարգավորման տիրույթից դուրս են մնացել բժշկական հաստա-տություններն ու քննչական մարմինները: Ուստի, գտնում ենք, որ քննարկվող կետը «փորձա-քննության կենտրոնների» բառերից հետո անհրաժեշտ է լրացնել «վարույթն իրականացնող մարմինների» բառերով, ինչպես նաև նորմի շարադրանքից հանել «դատարան» բառը, քանի որ ՀՀ քրեական դատավարության օրենսգրքի 6-րդ հոդվածի 1-ին մասի 30-րդ կետի համաձայն՝ «վարույթն իրականացնող մարմին» հասկացու-թյունը ընդգրկում է նաև դատարանը:

7. Հարկ է նկատել նաև, որ Կարգի մի շարք կետերում հանդիպում է «և» ու «կամ» շաղկապ-ների միաժամանակյա գործածություն, այնինչ «Իրավական ակտերի մշակման մեթոդական ցուցումներին հավանություն տալու և Հայաս-տանի Հանրապետության կառավարության 2010 թվականի հոկտեմբերի 28-ի թիվ 42 արձա-նագրային որոշումն ուժը կորցրած ճանաչելու մասին» թիվ 13 արձանագրային որոշման 113-րդ և 114-րդ կետերով սահմանվում է, որ պետք է խուսափել «և/կամ» արտահայտության կիրա-ռումից, քանի որ այն չափազանց անորոշ է: Իրավական ակտի հստակության համար կար-ևոր է պայմանները կամ դրույթները ձևակերպել այնպես, որպեսզի պարզ լինի, թե իրավական նորմի կիրառման համար բավարար է թվարկ-ված պայմաններից կամ դրույթներից միայն մեկը, թե մեկից ավելին, թե պարտադիր է բոլորի միաժամանակյա առկայությունը:  
	1. Ընդունվել է:

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է: 
	1. Նախագիծը խմբագրվել է:

2. Նախագիծը խմբագրվել է:

3. Նախագիծը խմբագրվել է:

4. Նախագիծը խմբագրվել է:

5. Նախագիծը խմբագրվել է:

6. Նախագիծը խմբագրվել է:

7. Նախագիծը խմբագրվել է: 

	ՀՀ արդարադատության նախարարություն 

08.07.2016թ.
	1. Որոշման նախագծի նախաբանում անհրաժեշտ է հղում կատարել ՀՀ կառավարության 2015 թ. հուլիսի 30-ի N 871-Ն որոշմանը՝ համաձայն նախագծին կից ներկայացված հիմնավորման, ինչպես նաև «Իրավական ակտերի մասին» ՀՀ օրենքի 43-րդ հոդվածի պահանջների:
2. Նախագծով հաստատված հավելվածի (այսու-հետ՝ հավելված) 1-ին կետում «սահմանվում է» բառերն անհրաժեշտ է փոխարինել «կարգա-վորվում են» բառերով, իսկ «պահպանման կարգը» բառերը՝ «պահպանման հետ կապված հարաբերությունները» բառերով՝ նկատի ունե-նալով նախագծի հիմնավորման և «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:
3. Հավելվածի 9-րդ կետի 1-ին ենթակետով նախատեսված են դրույթներ, որոնց համաձայն՝ ուժեղացված պահակախումբ ձևավորվում է, եթե հիմնավոր կասկածներ կան, որ ուղեկցվողը կարող է դիմել փախուստի: Մինչդեռ նախագծի ողջ տեքստում գործածվում է «ձերբակալված կամ կալանավորված անձ» հասկացությունը: Այդ առումով «ուղեկցվողը» բառն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները, որոնց համաձայն՝ նորմա-տիվ իրավական ակտում միևնույն հասկացու-թյունը սահմանելիս կամ միևնույն միտքն արտա-հայտելիս պետք է կիրառվեն միևնույն բառերը, տերմինները կամ բառակապակցությունները՝ որոշակի հերթականությամբ: Իրավական ակ-տում տարբեր հասկացությունները չեն կարող օգտագործվել միևնույն տերմինով:
4. Հավելվածի 19-րդ և 22-րդ կետերում հիշա-տակվում է, որ ուղեկցող պահակախումբը պետք է լինի զինված, նշվում է նաև, որ ձերբակալված կամ կալանավորված անձանց հատուկ տրանս-պորտային միջոցների խցերում տեղաբաշխելու ժամանակ ուղեկցողը զենքը հանձնում է պահա-կախմբի ավագին: Մինչդեռ, հավելվածի 23-րդ կետով նախատեսված են դրույթներ, որոնց համաձայն, յուրաքանչյուր ուղեկցող պարտավոր է ունենալ կայծային պարպիչ, արցունքաբեր գազ, ձեռնաշղթա և սուլիչ: Այսինքն՝ նշվում է միայն հատուկ և տեխնիկական միջոցների պար-տադիր լինելու հանգամանքի մասին, և որևէ նշում զենքի վերաբերյալ առկա չէ: Այդ առումով հավելվածի 23-րդ կետում անհրաժեշտ է նախատեսել զենքի՝ պարտադիր լինելու վերա-բերյալ դրույթներ:
5. Հավելվածի 26-րդ կետի 2-րդ ենթակետում անհրաժեշտ է հստակեցնել, թե ինչ իրավական ակտով և ում կողմից է հաստատվում վերակար- գերի ծառայության մատյանի ձևը: 

6. Հավելվածի 22-րդ կետում խոսք է գնում ձերբակալված կամ կալանավորված անձանց հատուկ տրանսպորտային միջոցների խցերում տեղաբաշխելու ժամանակ ուղեկցողի կողմից զենքը հանձնելու մասին, իսկ 28-րդ կետի 4-րդ կետի համաձայն՝ ուղեկցող պահակախմբի ավագը պարտավոր է ձերբակալված կամ կալա-նավորված անձանց հատուկ տրանսպորտային միջոցների խցերում տեղաբաշխելու ժամանակ վերցնել ուղեկցողների հաշվեցուցակային զեն-քը: Այդ առումով հիշյալ կետերն անհրաժեշտ է խմբագրել, մասնավորապես՝ «զենք» և «հաշվե-ցուցակային զենք» հասկացությունները համա-պատասխանեցնելով միմյանց:
7. Հավելվածի 31-րդ կետի համաձայն՝ ուղեկցողը ենթարկվում է պահակախմբի ավագին, իսկ նրա բացակայության դեպքում՝ օգնականին, իսկ նույն կետի 9-րդ ենթակետի համաձայն՝ ուղեկ-ցողը պարտավոր է կատարել ուղեկցման հետ կապված պահակախմբի ավագի և նրա օգնա-կանի հանձնարարությունները:Այդ առումով հիշ-յալ դրույթներն անհրաժեշտ է համապատաս-խանեցնել միմյանց՝ հստակ նախատեսելով, թե կոնկրետ որ դեպքում է ուղեկցողը պարտավոր կատարել օգնականի հանձնարարականները:
8.Հավելվածի «Ուղեկցման հիմքերը» գլուխն ան-հրաժեշտ է խմբագրել՝ նկատի ունենալով «Իրա-վական ակտերի մասին» ՀՀ օրենքի 37-րդ հոդ-վածի պահանջները, որոնց համաձայն՝ իրավա-կան ակտի կառուցվածքը պետք է լինի կուռ՝ տրամաբանորեն միասնական, հաջորդական ու համակարգված: Մասնավորապես՝ հավելվածի 36-րդ կետի 2-րդ նախադասությունն անհրա-ժեշտ է հանել՝ այն նախատեսելով հավելվածի 33-րդ կետի 1-ին նախադասությունից հետո: Միաժամանակ, գտնում ենք, որ «Ուղեկցման հիմքերը» գլխի մյուս կետերը նույնպես անհրա-ժեշտ է շարադրել տրամաբանորեն միասնական, հաջորդական ու համակարգված ձևով:
9. Հավելվածի 45-րդ կետում՝ միևնույն իմաստով գործածվում է «բուժաշխատող» և «բժիշկ» հաս-կացությունները, որոնք բովանդակային առումով տարբեր են: Կետն անհրաժեշտ է խմբագրել՝ նկատի ունենալով «Իրավական ակտերի մա-սին» ՀՀ օրենքի 36-րդ հոդվածի 4-րդ մասի պահանջները:
	1. Ընդունվել է:

2. Ընդունվել է:

3. Ընդունվել է:

4.Ընդունվել է:
5. Ընդունվել է:
6. Ընդունվել է:
       7. Ընդունվել է:
8. Ընդունվել է:

9. Ընդունվել է:


	1. Նախագծի առաջին կետում կատարվել է համապատասխան հղում:

2. Նախագիծը խմբագրվել է:

3. Նախագիծը խմբագրվել է:

4.Նախագծի 23-րդ կետը խմբագրվել է:

5. Պարզաբանում
ՀՀ կառավարության 2007թ. հունվարի 11-ի թիվ 151-Ն որոշ-ման 9-րդ կետի համաձայն՝ ոստիկանության պարեկապա-հակետային ծառայություն իրա  կանացնող վերակարգերի տե-սակներից է ուղեկցող վերա-կարգը:

Նույն որոշման 38 կետի 2-րդ մասի համաձայն՝ «Վերակար-գի ծառայության մատյանի ձևը հաստատում է Հայաստա-նի Հանրապետության ոստի-կանության պետը:
6. Նախագծի ամբողջ տեքստում օգտագործվել է «հաշվեցուցա կային զենք» հասկացությունը

7. Նախագծի 31-րդ կետի 9-րդ ենթակետը խմբագրվել է:

8. Նախագծի 5-րդ գլուխը ամբողջությամբ խմբագրվել է:

9. Նախագիծի 45-րդ կետը խմբագրվել է:



	ՀՀ Նախագահի աշխատակազմ

23.08.2016թ. 

